
SURXONDARYO VILOYATI BOYSUN TUMANI HOKIMINING
QARORI

2024-yil 31-oktabr 166-8-110-Q/24 Boysun tuman hokimligi

2025-yilda Boysun tumanida ijtimoiy muhofazaga muhtoj, ish topishda
qiynalayotgan va mehnat bozorida teng shartlarda raqobatlasha olmaydigan
shaxslarni ishga joylashtirish uchun ish oʻrinlarining eng kam sonini belgilash
toʻgʻrisida

Oʻzbekiston Respublikasining “Aholi bandligi toʻgʻrisida”gi Qonunining 38-
moddasi hamda Oʻzbekiston Respublikasi Vazirlar Mahkamasining 2017-yil 5-
dekabrdagi 965-son qaroriga 1-ilovaga muvofiq tasdiqlangan “Ijtimoiy muhofazaga
muhtoj, ish topishda qiynalayotgan va mehnat bozorida teng shartlarda raqobatlasha
olmaydigan shaxslarni ishga joylashtirish uchun ish oʻrinlarining eng kam sonini
belgilash va zaxiraga qoʻyish tartibi toʻgʻrisida”gi Nizomning 10-bandi ijrosini
taʼminlash maqsadida

QAROR QILAMAN:
1. Tumandagi mulkchilik shaklidan qatʼiy nazar xodimlarning roʻyxatdagi

oʻrtacha soni 20 nafardan ortiqni tashkil etadigan tashkilotlar sonidan kelib chiqib,
Boysun tumanida ijtimoiy muhofazaga muhtoj va ish topishda qiynalayotgan shaxslar
uchun 96 ta ish oʻrinlari band qilinganligi, jumladan:

14 yoshga toʻlmagan bolalari, nogironligi boʻlgan bolalari bor yolgʻiz otaga yoki
onaga, shuningdek, koʻp bolali oilalarning ota-onalari uchun 45,84 foiz (44 nafar);

Umumiy oʻrta va oʻrta maxsus taʼlim tashkilotlarini, kasb-hunar maktablarini,
kasb-hunar texnikumlarni tamomlab, kasbga ega boʻlgan yoshlar, “Mehribonlik”
uylarining bitiruvchilari, shuningdek, oliy taʼlim muassasalarining davlat grantlari
boʻyicha taʼlim olgan bitiruvchilari uchun 45,84 foiz (44 nafar);

Oʻzbekiston Respublikasi Mudofaa vazirligining, Ichki ishlar vazirligining,
Favqulodda vaziyatlar vazirligining, Milliy gvardiyasining, Davlat xavfsizlik



xizmatining qoʻshinlaridagi muddatli harbiy xizmatdan boʻshatilgan shaxslar uchun
1,04 foiz (1 nafar);

nogironligi boʻlgan shaxslar uchun 3,1 foiz (3 nafar);
pensiya oldi yoshidagi shaxslar uchun 1,04 foiz (1 nafar);
jazoni oʻtash muassasalaridan ozod qilingan yoki sudning qaroriga koʻra tibbiy

tusdagi oʻziga nisbatan tibbiy yoʻsindagi majburlov choralari qoʻllanilgan shaxslar
uchun 1,04 foiz (1 nafar);

Oilaviy (maishiy) zo‘ravonlik natijasida jabirganlar uchun 2,10 foiz (2 nafar).
2. Ijtimoiy muhofazaga muhtoj shaxslarning koʻrsatib oʻtilgan toifalari uchun ish

oʻrinlari sanitariya-gigiena meʼyorlariga va xodim oʻz mehnat majburiyatlarini toʻsiqsiz
bajarishini taʼminlaydigan mehnat qilish sharoitlariga muvofiq tashkil etilsin.

3. 2025-yilda Boysun tumanida ijtimoiy muhofazaga muhtoj, ish topishda
qiynalayotgan va mehnat bozorida teng shartlarda raqobatlasha olmaydigan shaxslarni
ishga joylashtirish boʻyicha korxona va tashkilotlar kesimida ish oʻrinlarini tashkil etish
roʻyxati ilovaga muvofiq tasdiqlansin.

4. Ilovada koʻrsatilgan korxona va tashkilotlar rahbarlari belgilangan ish
oʻrinlarini tashkil etilishini toʻliq taʼminlasin.

5. Ijtimoiy muhofazaga muhtoj va ish topishda qiynalayotgan shaxslar uchun ish
oʻrinlarining eng kam sonini belgilash boʻyicha ushbu qarorni bajarmagan, shuningdek,
ularni ishga qabul qilishni asossiz ravishda rad etgan korxona va tashkilotlarning
mansabdor shaxslariga qonun hujjatlarida belgilangan tartibda jarima solinishi
belgilansin.

6. Ish oʻrinlarini band qilib qoʻyish sonidan ortiqcha ish oʻrinlari tashkil etgan
korxona va tashkilotlar uchun Oʻzbekiston Respublikasi Bandlik va mehnat
munosabatlari vazirligining 2019-yil 10-maydagi 19-2019-B-son “Oʻzbekiston
Respublikasi Bandlikka koʻmaklashish davlat jamgʻarmasi mablagʻlari hisobidan
subsidiya va grantlar ajratish tartibi toʻgʻrisida Nizomni tasdiqlash haqida”gi
buyrugʻiga (ro‘yxat raqami 3163, 31.05.2019-yil) asosan belgilangan tartibda
kvotalangan eng kam sondan ortiq miqdorda ishga qabul qilgan ijtimoiy ehtiyojmand
aholi qatlamlariga mansub shaxslar uchun har bir xodimga 12 oy davomida har oyda
bazaviy hisoblash miqdorining 2 baravari miqdorida subsidiya toʻlab berilishi belgilab
qoʻyilsin.

7. Tuman Kambag‘allikni qisqartirish va bandlikka ko‘maklashish bo‘limi
boshlig‘i U.Jo‘rayev besh kun muddatda ushbu qarorning 1-bandida koʻrsatilgan
tashkilotlar rahbarlarining eʼtiboriga yetkazsin va ushbu qaror bajarilishi ustidan
nazoratni taʼminlasin.



8. Boysun tuman hokimining 2023-yil 15-noyabrdagi 227-8-110-Q/23-son
qarori 31.12.2024-yildan o‘z kuchini yo‘qotgan deb hisoblansin.

9. Ushbu qaror rasman eʼlon qilingan kundan boshlab uch oydan soʻngkuchga
kirishi belgilansin.

10. Tuman hokimligi axborot xizmati (Y.Xoliyorov) mazkur qarorning “Boysun”
gazetasida rasman e’lon qilinishi hamda hokimlik veb-saytiga joylashtirilishini
ta’minlasin.

11. Ushbu qarorni ijrosini nazorat qilish tuman hokimining birinchi oʻrinbosari
Y.Jo‘rayev zimmasiga yuklatilsin.

Tuman hokimi B.Sh.Shukurov

